
Finanstilsynet 

28. september 2023 

GrønlandsBANKEN A/S-imi nakkutilliisoqarnera pillugu nassuiaat 

Finanstilsynet maajimi 2023-mi GrønlandsBANKEN A/S nakkutilliiffigaat, tassani immikkoortut 
aarlerinaateqarfiit annertunerpaat misissorneqarput aarlerinaatit tunngavigisat nalilersorneri 
aallaavigalugit, tassani immikkoortut, aarlerinaateqarfiunerpaat pingaarnersiorneqarlutik. 

Eqikkaaneq aamma aarlerinaatinik nalilersuineq 

GrønlandsBANKEN niuernermi ilusiliaqarpoq, tamatumani aningaaserivik sullitanut inuinnarnut aamma 
inuussutissarsiortunut kiisalu pisortani suliffeqarfinnut aningaasaqarnikkut sullissinermik 
neqerooruteqarpoq. 

Aningaaseriviup ileqqoreqqusaani siulersuisut takkullutik ataatsimiinnissai ataatsimiinnernit internettikkut 
ingerlanneqarsinnaasunit immikkoortitsisoqarpoq. Aningaaserivik peqquneqarnikuuvoq killilissallugit, suliat 
qanoq ittut tamakkiisumik imaluunniit ilaannakortumik internettikkut siulersuisut ataatsimiinneranni, 
suliallu sorliit takkulluni suliarineqassanersut. 

Aningaaserivik annertuumik ineriartorpoq, taamaattumillu allanut sanilliullugu annertuunik 
mianerisassaqarluni kiisalu illuutitigut mianerisassaqarluni, aningaaseriviup eqqumaffiginninnissaanut 
kiisalu taarsigassiisarnermi aarlerinaatinik aqutsiffiusussatut piumasaqarfiusunik. 

Kalaallit Nunaat aningaasaqarnikkut siuariartornermiippoq, aningaasaqarnikkut aarlerinaatinik 
ineriartortitsilluni. Suliffeqarfeqarfiup tatineqarnera annertuvoq, tamannalu Nuummi ersarinnerpaavoq, 
tassani malinnaajunnaarnissamut aarlerinaat annertunerpaalluni. Tamatumunnga peqatigitillugu 
aningaaseriviup inissiaataasa amerlaneri kiisalu annertuumik mianernartumik inissisimanera, aarlerinaatinik 
pisariusumik ersersitsivoq, mianernartumik inissisimanerni piviusunngortinneqartunik. 

Aningaaseriviup siulersuisuisa taamaattoqaraluartoq mianernartut annertoortai allakkatigut 
isumaginninnikkut akuerisarpai. Aningaaserivik aarlerinaatit pillugit paasissutissinneqarnikuuvoq, 
mianernartuni annertuumik aarlerinaateqartoq, aningaaseriviup siulersuisuisa annertunerusumik 
oqallisigisariaqagaannik. Aarlerinaateqarpoq, siulersuisut naammaginartumik annertussusilimmik 
aningaasaliinerit annertuut isornartorsiorsimanngikkaat kiisalu annertoortaat oqallisigisimanngikkaat, 
aningaasaliinerit allakkatigut suliarineqaraangata. Aningaaseriviup qulakkeertariaqarpaa, aningaasaliinerit 
annertunerusortaat aningaasaliinermut atatillugu oqallisigineqartarnissaat. 

Taarsigassiisarnermut politikkimi taarsigassiissutit ataasiakkaat sinaakkutaannik amigaateqartoqarpoq, 
assersuutinillu peqarpoq erseqqinngitsunik oqaasertaligaasimasunik. Suliassaqarfinni toqqarneqartuni 
sukumiinerusumik erseqqissaasoqarnissaa pisariaqarpoq, aningaaserivillu taarsigassiisarnermut 
politikkiminik erseqqissaanissamut peqquneqarpoq. 

Misissuinermi taarsigassiissutit 75-it misissorneqarput. Inuinnaat aamma inuussutissarsiutit pillugit 
mianernartuni kukkunerit amigaatillu amerlapput, tamatuma imaraa aarlerinaat annertooq, 
aningaaseriviup piffissaq eqqorlugu paasisinnaanngisaa, kiisalu aningaaseriviup kissaatigisaminit 
annerusumik aningaaserivik aningaasatigut aarlerinaatinik tigusisartoq. Tamanna aamma 2019-imi 
misissuinermi unammillernartuuvoq. Aningaaserivik peqquneqarpoq qulakkiissallugu, inuinnarnut aamma 
inuussutissarsiortunut sullitanut taarsigassiinermi aalajangiinermut tunngavigisamik naammaginartumik 
peqartarnissaa kiisalu aningaasaliinerit naammaginartumik isumagineqartarnissaat. 

Misissuinerup takutippaa, taarsigassarsititsisarnerup iluani sullitanut tunngasuni piginnaasat 
nukittorsarnissaat pisariaqartinneqartoq, kiisalu aningaaseriviup suliniutaanik eqqortumik atulersitsinissaq 
qulakkeerneqartariaqartoq. Aningaaserivik peqquneqarpoq qulakkeeqqullugu, immikkoortortaqarfinni, 
taarsigassarsititsinermut piginnaasat naammaginartuussasut, kiisalu taarsigassarsititsisarnermik 
immikkoortumi iluaqutissat naammaginartuussasut. 

Aningaaseriviup illuutiut skemai paasissutissanik amigaateqarput kiisalu illuutinik ataasiakkaanik 
ataasiakkaat isumaginninnerat amigaatigineqarpoq. Aningaaserivik immikkoortumi peqqussummik 
tunineqarpoq. 

Aningaaserivik aamma peqquneqarpoq qulakkiissallugu, sullitanut sanngiitsunut iliuusissatut pilersaarutit 
sulinermi atorneqarsinnaassasut, taamaasillutik aningaaseriviup taarsigassarsititsisarnermi politikkiani 
malittarisassat malinneqassammata. 

Aningaaseriviup immikkut akiliisinnaanermut pisariaqartitani 31. december 2022-mi 11,1 pct.-imut 
naatsorsornikuuaa. Tamanna aalajangiinissamut tunngavissani kukkunerpassuit amigaaterpassuillu 
kingunerisaanik naammaginarsimanngilaq. Aningaaseriviup immikkoortumi sulinermi aarlerinaatinik 
matussusiiniarluni 0,1 pct. Immikkoortittareerpai. Misissuinerup kingorna ilassut 0,2 pct.-imut 
qaffanneqarpoq, taamaattumillu aningaaseriviup misissuinerup kingorna immikkut akiliisinnaanermut 
pisariaqartitani 11,2 pct.-imut naatsorsorpai. 


